Supliches 
2a Domënia ia por l’ann A
Periun!
Signur, te conësces les deblëzes y la meseria dla jënt. 
Tö es l'Agnel de Dî che te toles sön te i piciá y les colpes dl monn,
insciö podunse perié, speré y se dé da fá tres indô danü por n miú monn.
 1) I periun por la Dlijia de nüsc tëmps:
ch’al vëgnes vocaziuns docá, proi, ëres y ëi che se dedichëia al sorvisc de Dî y dl proscim, y ince geniturs credënc, orentis da dé inant süa fede ai mituns. (chît)  
Crist, ascútesse – Crist, ejaudëscesse.
2) I periun por la pesc tl monn:
che i governanc chires la pesc y se mënes picé dla jënt che patësc por la vera. 
I periun por i feris, por les jones che plüra por le compagn y por les umes che plüra por l'om o i mituns tomá te vera. (chît)  Crist, ascútesse – Crist, ejaudëscesse.
3) I periun por i migranc de mëndra eté:
ch’ai ne vëgnes nia tralasciá, sfrutá y ne tomes nia tles mans dla criminalité, 
mo ch’ai vëgnes tuc sö y integrá tla sozieté ince cun nosc aiüt. (chît) 
Crist, ascútesse – Crist, ejaudëscesse.
4) I periun por i amará de nosta comunité:
ch’ai ais porsones incëria che sá da i socodí y che é bunes da ti alisiré la soferënza, 
da perié impara y da ti dé speranza. (chît) Crist, ascútesse – Crist, ejaudëscesse.
5) I periun por düc chi che é desponibli y é orentis da surantó n sorvisc tla Dlijia:
scinchi la motivaziun, la forza y la ligrëza de to Spirit Sant. (chît)
Crist, ascútesse – Crist, ejaudëscesse.
6) I periun por i mituns y les mitans che s'arjigna da jí ala pröma comuniun
y por i geniturs che i acompagnëia. (chît) Crist, ascútesse – Crist, ejaudëscesse.
7) I periun por chi defunc che n’é nia stá bugn da se fá a scüsa y á messü lascé indô chestiuns desplajores: ch’ai ciafes la perfeziun y la pesc tla ciasa dl Pere. (chit)
 Crist, ascútesse – Crist, ejaudëscesse.
Pere tl cil, 
to Fi é gnü a tó sön ël i piciá y les colpes dl monn. 
Renovëia nosta vita cun süa parora, süa mort y ressoreziun
ch’i podunse te rengrazié y te laldé tla forza de to Spirit Sant. Amen. 
ACLAMAZIUNS - KYRIE
Signur Gejú Crist, tö es l'Agnel de Dî che t'as tut sön te nostes soferënzes.








Kyrie eleison / Signur, pieté.
Signur Gejú Crist, por nüsc piciá y por nostes colpes este jü por le tru dl amur, dla solidarité 
y dla toleranza cina ala mort söla crusc.

Christe eleison / Crist, pieté.
Prou:
Signur Gejú Crist, cun le sacramënt dl bato nes aste scinché la liberté di fis de Dî 
y te nes as daurí le tru da jí dal Pere.

Kyrie eleison / Signur, pieté.
